
BASHKIA MALLAKASTËR 

KËSHILLI BASHKIAK 

 

                                                                                                                   Ballsh më, 30. 05 .2024 

PROCESVERBAL 

 

I mbledhjes së Këshillit Bashkiak Mallakastër. 

Marrin pjesë 13 anëtar të Këshillit. Kryetari i këshillit e hap mbledhjen me këtë rend dite: 

1. Miratimi i rendit të ditës. 

2. Miratimi i Procesverbalit të mbledhjes më datë 24.04.2024. 

3. Projekt-vendim: Për miratimin e listës për familjet në nevojë që do trajtohen me ndihmë 

ekonomike me fondin deri në 6%. 

Z.Nexhmi Sulaj: - Ju e keni marr njoftimin me rendin e ditës, por po ta shikoni keni para dy projekt- 

vendime të tjera, të cilat janë realizuar bazuar në bazë të shkresës s ëardhur nga ministria më datë 

27.05.2024, pra mbas mbledhjes së kryesisë e cila u zhvillua më datë 24.05.2024 dhe bëri njoftimin 

për mbledhjesn sot. Bëhet fjalë për projekt-vendimin Nr.18, i cili bën fjalë për rehabilitim e digës 

së rezervuarit të Gadurovës, i shoqëruar me projekt-vendimin Nr.19, për vlerën e mbikëqyrjes dhe 

kolaudimit që të mbulohet nga të ardhurat e bashkisë, kurse investimi për rehabilitim akordohet 

nga qeveria. 

Atëherë, kush është dakord me rendin e ditës? 

Znj. Suzana Malaj: - Kisha diçka për rendin e ditës, ne na vijnë materialet në kopje për rendin e 

ditë, dhe kur vijmë këtu na shtohen materielet, kjo nuk është hera e parë që ndodh, ka ndodhur dhe 

herë tjetër, dhe më duket e pahijshme që të votohet ku rend dite, kur këto materiale s’kanë marr 

kohën e nevojshme nga ne për t’u shqyrtuar. Duhet t’a kisha lexuar, shqyrtuar që të dija për ç’farë 

flitej, nuk e di pse i bën këto gjëra. 

Z.Qerim Ismailaj: - E vlerësoj shqetësimin, nga puna dhe ngarkesa që ka administrata mund të 

ketë ndodhur dhe ka ndodhur raste që materialet kanë ardhur mbas mbylljes së rendit të ditës, por 

ky nuk është rasti. Vendimi i Këshillit të Ministrave ka ardhur më datë 27.05.2024, ndërkohë që 

mbledhja e kryesisë ishte mbajtur më datë 24.05.2024, por është një vendim që është në favor të 

komuniteti Mallakastriot, prandaj ju janë paraqitur sot, projekt-vendimi Nr.18 për projektin, kurse 

projekt-vendimi Nr.19 shtrirja financiare e investimit që duhet nga bashkia, pra vlera e kolaudimit 

që është një vlerë e pakrahasueshme me vlerën e investimit të realizimit të kësaj vepre. 

I shtohen dhe dy anëtar të tjerë mbledhjes, duke shkuar në 15 numri i këshilltarëve pjesëmarrës. 

Znj. Suzana Malaj: - Elinit për mbledhjen tjetër. 

Z.Qerim Ismailaj: - Është çështje afati, sepse këto fonde për rehabilitim e digave duhet të 

ezaurohen deri më datën 31.012.2024,  por do kohë për prokurim dhe proçedura të tjera. 

Hidhet në votim ky rend dite. Votojnë 14 këshilltar pro, një kundër, miratohet. 

Kalojmë në pikën dy: miratimi I procesverbalit të mbledhjes së datës 24.04.2024., sekretarja e 

këshillit lexon vendimet që janë marr në atë mbledhje. 

Hidhet në votim, votojnë 15 pro, asnjë kundër, asnjë apstenim, miratohet. 

Kalojmë në pikën tre, për ndihmën ekonomike. 

Z. Klodjan Shehaj: - një banore e fshatit Hekal ka ngritur shqetësimin, duke më takuar personalisht, 

pse është hequr nga ndihma e 6%? 

Znj. Kleidja Hoxhaj: - Po, zonja ka aplikuar para 7 muajsh dhe ishte pjesë e 6%, dhe tani më datë 

1 qershor duhet të vij të aplikoj përsëri. 

Z.Nexhmi Sulaj: - Nëse zonja është e moshuar dhe mund të jetë e pamundur të vij vet, ndoshta dhe 

për shkak të moshës 92 vjeçare, le të shkojnë specialistët atje. 

Znj.Suzana Malaj: - kur personi nuk mundet, të përdori bashkia një mundësi tjetër. 

Zqerim Ismailaj: - Ata që janë më aftësi ndryshe, trajtohen me P.A.K. ky është një rast që bën 

përjashtim, do të dërgojmë specialist të bashkisë. 

Znj. Kleidja Hoxhaj: - kisha diçka për sa i përket rastit të Çuçenit, që e kemi diskutuar disa herë, 

personi merr pension 200 mijë lek të vjetra, për këtë arsye nuk e përfiton ndihmën. 

Hidhet në votim pika tre. Votojnë pro 15 këshilltar, asnjë kundër, asnjë apstenim. Miratohet. 

Kalojmë në projekt-vendimin Nr. 18, për miratim në parim të projektit “punime për rehabilitimin 

e digës së rezervuarit të gadurovës”. 

Z. Qerim Ismailaj: - ky është një program që ka futur qeveria për mirëmbajtjen e digave, pra të 

destinuar për këtë gjë, se mund të thotë dikush që pse s’bëni rrugën me këtë fond. Rehabilitimi i 

digave është një element shumë i rëndësishmë, për sigurin e atyre famijeve që jetojnë poshtë 

digave, dhe akseve rrugore përgjatë digave. Ajo ç’farë na kërkohet ne si bashki është që të 

mbulojme vlerën e shpenëzimeve të mbikqyrjes dhe kolaudimit, që ka lidhje me projektvendimin 

Nr.19. në parim do marrim parasysh dhe shpronësime ose zhdëmtime, sepse gjatë punimeve mund 

të ndodh që të bllokohet rruga dhe të duhet rrugë tjetër, . pra kjo kërkon miratimin në parim. Pra, 

këto dy projektvendime janë të lidhur me njëri-tjetrin, njëri për punimet dhe tjetri për vlerën, që 

është një pakësim zëri i blerjes së çakullit dhe rërës bituminoze. 

Z.Lefter Rabiaj; - Në lidhje me çakullin, keni filluar shfrytëzimi i pjesës që donte ta merte bashkia? 

Z.Qerim Ismailaj:- Jo, akoma. Ne po marrim, por jemi duke ndjekur proçeedurat, kemi bërë 

aplikimin pranë ministrisë, e kemi marr miratimin paraprak por ka disa faza që do të vazhdojnë 

deri në përfundim. 

Z. Lefter Rabiaj: - për deri sa ndërhyhet në diga, pse të mos shfrytëzohet për vaditje, ndihmon dhe 

banorët e asaj zone. 

Z. Qerim Ismailaj: - Ky investim është në favor të banorëve të Mallakastrës, sot bëhet rehabilitimi, 

në të ardhmen mund të kaloj dhe për vaditje. 

Znj. Suzana Malaj: - Na është premtuar rruga Ballsh-Fier, dhe kjo të bëhet, jo sipas mendimit që 

sa veta kalojnë aty, është jo e nevojshme por e domosdoshme, dhe prioriteti i qeverisë për investim 

në një bashki duhe të vij dhe nga kërkesë juaj si kryetar bashkie, të kërkoni investime për atë rrugë. 

Dhe investimet e bëra, për të cilat ne kemi votuar, duhet t’i ndjekim të dim sa janë zbatuar. 

Z. Qerim Ismailja: - Realizimi i projekteve s’bëhet sot për sot, ka fazat e veta; bëhet projëkti, 

paraqitet, thith fonde. Sa i përket rikonstruksionit të rrugës Patos-Ballsh-Fratar, nuk është një 

prioritet vetëm imi por i çdo Mallakastrioti. Po, kemi bërë rikonstruksione dhe çdo vendim që keni 

miratuar, punimet janë realizuar, siç është rruga e Hekalit, po kanë ngelur momentalisht bankinat 

e rrugës së Drenovës, por sigurisht që do bëhen. 

Znj. Pajtime Liçaj: - Ju keni realizuar rrugët e lidhjes së Poçemit me Vlorën, por pse nuk bëni 

projekt për një park? 

Z. Qerim Ismailaj: - E para ishte rruga, u bë, pastaj kalohet në projekte për parqe, etj. 

Znj. Suzana Malaj: - Ne si këshilltarë duhet t’i bëjmë një letër kryeministrit, për rikujtesëpër rrugën 

Fier-Ballsh. Se edhe pse bëhen këto investime në anë të tjera, kjo sdo të thotë që s’mund të bëhet 

investim për rrugën. 

Z. Qerim Ismailaj: - Me kaq lekë sa do financohen për rehabilitim e digës, nuk bëhet realizimi i 

rikonstruksionit të rrugës, dhe s’mund të themi që kjo s’është primare, s’mund të kërkojmë 

rehabilitim mbas dëmtimit të digës, është mirë ta bëjmë paraprakisht. 

Hidhet votimi për të dy projektvendimet, votojnë 15 këshilltarë pro, asnjë kundër, asnjë apstenim. 

Miratohet. 

Mbyllet këtu mbledhja e këshillit bashkiak. Falëminderit  për pjesëmarrjen, diskutimet dhe 

vendimmarrjet! 

  

MBAJTËS I PROCESVERBALIT 

                                                                                                       SEKRETAR KËSHILLI 

                                                                                                          Zinaida Ahmetaj 


